
 

 

 

 

 

НАРАТИВЕН ИЗВЕШТАЈ 2022 ГОДИНА 

Штип, јануари 2022 

            Фондацијата за развој на локалната заедница – Штип е непрофитна и невладина 

организација, формирана во декември 2006 година, како правен наследник на Центарот за 

поддршка на НВО – Штип. Фондацијата за развој на локалната заедница – Штип е прва 

фондација на заедницата во Македонија. 

Визија 

Локалните заедници се организирани, проактивни и способни да влијаат на 

подобрувањето на квалитетот на животот и добросостојбата.  

Мисија  

Ефективно учество на граѓаните во креирање на јавни политики и нивна доследна 

имплементација. 

Стратешки приоритети  

1. Зајакнат и консолидиран граѓански сектор  

2. Поттикнување на понатамошната децентрализација во општеството  

3. Учество во создавање услови за економски развој на заедниците 

4. Зајакнување на младинското учество и активизам во Источниот плански регион 

 

 Во 2022 година, Фондацијата за развој на локалната заедница – Штип обезбеди:  

          - Правна поддршка, консултации и совети на граѓански организации, поврзани со                

регистрација и пререгистрација на здруженија, ревизија на внатрешни документи и 

правилници и совети за ефикасно финансиско работење на граѓански организации. 

          - Менторска поддршка, која опфати обуки, консултации и совети за застапување 

базирано на докази, лобирање и мониторинг на јавни политики.  

          - Поддршка на изворни граѓански иницијативи за развој на локалните заедници во 

источниот плански регион и решавање на локални проблеми на заедниците.  

          - Учество и логистичка поддршка на настани, фокус групи и работилници кои се 

организираа во Штип, од страна на други граѓански организации и донатори. 

 

  

Во 2022, Фондацијата за развој на локалната заедница – Штип ги спроведуваше следните 

проекти и активности: 



➢Направи разлика 
 
Сеопфатен, иновативен, одржлив локален раст и развој, преку успешен ДИЈАЛОГ МЕЃУ 
ВЛАСТА И ГРАЃАНИТЕ. 
   
Заедничко креирање на визија за иднината, во насока кон стратешка работа со 

континуиран, осмислен и инклузивен пристап за поттикнување на одржлив локален развој, 

добро локално владеење и создавање на услови за поактивна, поефективна и 

поиновативна улога на граѓаните во донесувањето и имплементацијата на законските 

предлози и одлуки.  

Проектот ќе резултира со: адресирани и решени проблеми на заедницата; зголемен број 
на партнерства; воспоставен систем за развој на локално ниво; Зајакнати капацитети во 
заедницата; поголема вклученост на граѓаните и ранливите групи; Подобрена политичка 
одговорност и транспарентност во локалните заедници; подигната свест на заедниците за 
само-доверливост.  
 
Општа цел на проектот: Да се подобри средината за развој предводен од заедницата.  
 
Цел 1 – Локалните чинители кои работат заедно за да го водат локалниот развој.   
Очекувани резултати:  

 зголемени капацитети на локалните чинители да допрат до граѓаните и да ги 
ангажираат и другите засегнати страни, како и да воспостават врски со можностите 
за локално финансирање;  

  зголемен број на локални партнерства меѓу локалните чинители;   
 зајакнат ангажман на граѓаните на локално ниво и воспоставување на локално 

предводен развој во избраните заедници.    
Цел 2 – Локалните чинители мобилизираат/користат ресурси за да се справат со развојните 
приоритети кои ќе имаат корист за заедницата.   
Очекувани резултати:   

 зголемен ангажман на локалните актери во идентификувањето и 
приоритизирањето на проблемите и можностите на заедницата (т.е. загадување, 
јавно здравје, недостаток на можности за работа, миграција, обезбедување 
социјални услуги, локален економски развој итн.) и  

  подобрена мобилизација на локални чинители и ресурси за дизајнирање и 
спроведување локални решенија за решавање на проблемите на заедницата или 
искористување на можностите за развој.  

  
Цел 3 – Да се развијат одржливи модели кои што би можеле да се реплицираат и 
зголемуваат.   
Очекуван резултат:  

 Ефикасно повторување на одржливите локални модели за развој во други заедници 
и региони.  



 
Клучни активности:   
 

 формирање на оперативен Колеџ на заедницата;  

  формирање на оперативна Младинска банка;  

  промотивна кампања,   

 градање на капацитети на локални актери;  

  поддршка на иницијативите предводени од граѓаните за развој на заедницата и 
вмрежување во заедницата  

 
  9 општини од источниот регион ќе воспостават систем за одржлив развој предводен од 
заедницата; ќе се решат најмалку 90 проблеми во локалната заедница; најмалку 150 
идеи ќе бидат подготвени за имплементација; вкупна вредност од 1.500.000 
американски долари на немеѓународни донаторски ресурси ќе бидат мобилизирани за 
локално предводен развој; 500 поединци ќе бидат вклучени во мобилизација на 
заедницата: 100.000 лица ќе бидат опфатени со кампањата за подигање на свеста; од 
вкупните прибирани средства најмалку 50% ќе бидат паричен придонес; а најмалку 3000 
граѓани ќе се вклучат во волонтирање во локални иницијативи.  
 

Вкупен буџет: 1.894.000 УСД 
Период на реализација:  22.08.2022 до 20.08.2027 

Проектот Направи разлика е финансиски поддржан од Проектот на УСАИД за граѓанско 

учество. 

 

➢„Local active media “- Поттикнување на граѓанскиот ангажман во 

локалното владеење 

Општа цел: Да се зајакнат групите на локалната заедница во источниот и југоисточниот 
регион на Северна Македонија, со пристап и вештини за создавање сопствен канал за 
комуникација за пристап до јавната сфера и за влијание врз јавните политики на локално и 
државно ниво. 

 

Специфични цели: 

 Да се процени знаењето, потребите и преференциите на групите на локалната 
заедница во два региона на Северна Македонија. Врз основа на нивното учество во 
јавната сфера да се развие програмски концепт за карактеристичен модел на 
медиумска платформа на заедницата што ќе произведува и дистрибуира содржина 
од интерес за локалните заедници и групи; 



 Да се изградат и зајакнат капацитетите на невладините организации на локално 
ниво, за креирање содржини и комуникациски пораки, односно за влијание врз 
локалните и државните политики преку нова медиумска платформа на заедницата. 

 
Предвидени активности: 

 Проценка на знаењата, потребите и преференциите на групите на локалната 
заедница во однос на нивните права за комуникација; 

 Развивање на концептот за медиумска платформа на локалната заедница; 
 Развивање на модули за обука за групи во заедницата; 
 Реализација на модули за обука со групи во заедницата и производство на 

програмски содржини за медиумската платформа на заедницата; 
 Развој на онлајн платформата на заедницата и објавување на произведени 

содржини од групите на заедницата. 

 

Очекувани резултати: 
 Подготвен извештај за проценка, кој ќе идентификува најмалку 20 теми и прашања 

(индикатори) кои ќе се продуцираат за време на обуката. Извештајот за проценка ќе 
се објавува во електронска форма и ќе биде доставен до сите локални граѓански 
организации, локални општини, медиумски регулатор, релевантни министерства и 
сите други релевантни чинители. 

 Развиен програмски концепт за медиумската платформа за елаборирање на сите 
релевантни аспекти за воспоставување и функционирање на платформата: правни, 
технички, производствени, програмски и организациски прашања, како и визија, 
мисија, тематска посветеност, ресурси и целна публика на платформата 
(квалитативни индикатори). 

 Развиен модул за обука за медиумската платформа на заедницата за 
инкорпорирање на различни аспекти неопходни за градење на комуникациските 
вештини на претставниците на локалните граѓански организации: избор на 
релевантни теми, пишување ефективни и привлечни вести, пишување стории за 
различни медиуми, почитување на правните и етичките стандарди (квалитативни 
индикатори). 

 Изградени и зајакнати капацитетите на локалните граѓански организации за 
креирање содржина и комуникациски пораки преку нивната медиумска платформа 
на заедницата, со најмалку 20 произведени стории на медиумската платформа на 
заедницата #LocalActive. 

 Креирана медиумска платформа на заедницата # LocalActive, со најмалку 20 
објавени стории и 4 радио емисии емитувани на Студентското радио. 

 

Временската рамка за спроведување на целиот проект е од 1ви јули 2022 – 30ти јуни 2023 
година. 
Вкупниот буџет изнесува 75.000,00 УСД. 



Проектот „ LocalActiveMedia “ е спроведуван со партнерство помеѓу „Фондацијата за развој 
на локалната заедница – Штип“ и „Институт за истражување на општествениот развој, RESIS-
Скопје“,  а финансиски поддржан од National Endowment for Democracy (NED). 
           

➢ Примена на ЕКВЕТ oд програмата ЕРАЗМУС + 

Цел: Зголемување на флексибилноста преку можностите за неформално образование и 

обуки; да придонесе со иновации преку ЕКВЕТ; креирање и имплементација на 

интернационални стратегии за давателите на услуги. 

Период на имплементација: 24 месеци  

Специфични цели:  

 Јакнење на имплементацијата на ЕКВЕТ принципите за едукацијата во областа на 
здравје и социјална грижа со мобилноста на учениците преку поддршка на lifelong 
learning во насока обезбедување флексибилност во стекнување квалификации во 
процесот на образование; 

 Зајакнување на спроведувањето на базичните принципи на ЕКВЕТ: резултати од 
образованието, ЕКВЕТ поени, кредити и заемна доверба и партнерства 

 Воспоставување концепт на спроведување на ЕКВЕТ меѓу партнерските институции 
со потпишување на меморандуми 

 Промоција на ЕКВЕТ и инспирирање нови иницијативи преку информирање на 
јавноста за развојот, прогресот и потенцијалот на овој инструмент. 

 

Активности:  

 Воведување на заеднички опис на едининци од образовните постигнувања, 

вклучувајќи ЕКВЕТ кредити за стручно образование и професии за здравствена 

грижа  

 Подготовка на обуки врз основа на принципите на EКВЕТ, спроведување на обуката. 
Користење на платформи за ресурси, придобивки од користењето 

 Презентација во дигитална форма 

 Учество во процесот на подготовка на упатство за опис на резултатите од учењето и 
ЕДИНИЦИТЕ за учење според ЕКВЕТ во здравствено и социјално образование  

 Запознавање со целите на ЕКВЕТ: мобилност на учениците преку поддршка на 
доживотно учење со цел да се воспостави оддржлива флексибилност на учење за да 
се стекне некоја квалификација; 

 Запознавање со принципите на ЕКВЕТ: стекнато знаење, стекнати вредносни 
единици за знаење, ЕКВЕТ поени, кредити, заедничка доверба и партнерство; 

 Одржана обука во  Никозија, Кипар со присуство на сите партнери. 

 Состанок на проектниот тим во Германија. 

https://www.ned.org/


 Воведување на заеднички дескриптивен опис на образовните активности и 

компетенци во форма на единици според препораките на ЕКВЕТ и ЕКР  

 Усвојување на методологија за прибирање ЕКВЕТ кредити според резултатите и 

квалификации од образованието/учењето  

 Дефинирање зеднички стандарди за процена на компетентноста  

 Развој, трансфер и спроведување на дополнителни квалификации за централни 

професионални компетенци базирани на модели од другите професии  

 Анализа на постоечките курикулуми и локалниот контекст  

 Тренинзи и работилници  

 Подготовка и дистрибуција на прирачници 

Вкупен буџет: 142.270,00 ЕУР  

Проектот „Примена на ЕКВЕТ“се спроведува од Фондацијата за развој на локалната 

заедница – Штип, во партнерство со LJUDSKA UNIVERZA PTUJ од Словенија, Innova Sozialwerk 

e.V. од Германија, Алтенбург, и Center for Social Innovation, Кипар, а финансиски е поддржан 

од Европската Унија, во рамки на ЕРАЗМУС + програмите (КА2: Партнерства за соработка). 

 

     ➢ Регионална канцеларија на Национален младински совет на 

Македонија (НМСМ) за Источниот плански регион за 2022 година. 

Цел: Да ги спроведува и промовира активностите и работата на Националниот Младински 

Совет на Македонија;  

Активности:  

1. Спроведување на консултации за потребите и проблемите на младите;  

2. Менторска поддршка на мобилизатори на заедницата;  

3. Консултации со други младински организации од регионот;  

4. Консултативни средби со младите од регионот за изготвување на Закон за млади  

5. Промоција на НМСМ;  

Активностите се финансирани од проектините фондови на Националниот Младински Совет 

на Македонија. 

 

 

 

 

 

 

 



➢МЛАДИХАБ  

МладиХаб е проект за градење вештини за вработување, компетенции и можности за 

вмрежување за младите. На 29ти Март, 2022 година се отвори првата регионална 

МладиХаб канцеларија во Штип. 

Канцеларијата се наоѓа во просториите на Центарот за култура „Ацо Шопов“а служи како 

место за работа, вмрежување и организирање на активности што бесплатно ќе им стои на 

располагање на мадлите во регионот. 

Канцеларијата се отвори во рамки на проектот „МладиХаб- градење вештини за 

вработување, компетенции и можности за вмрежување на младите“ со поддршка на 

Општина Штип Македонија и Н.У.Центар за култура „Ацо Шопов“ Штип. 

 Главна цел: градење вештини за вработување, компетенции и можности за вмрежување. 

  Активности 

 Состаноци и средби 

 Работилници 

 Промотивни настани 

 Изложби 

 Натпревари 

 

Проектот е финансиран од Британската амбасада во Скопје, а го спроведува Националниот 

младиснки совет на Македонија. 

 

➢ Заедници инклузивни за млади (Youth- Inclusive Local 
Communities-YILC) 

Генерална цел на проектот: Општа цел на акцијата е подобрување на локалнoто владеење 
преку зголемена инклузивност и социјално влијание на младите граѓани во локалниот 
демократски живот. 

За да придонесе кон резултатот, акцијата има за цел да го искористи одржливиот 
механизам за вклучување на младите во процесот на креирање јавни политики на локално 
ниво предвиден во Законот за младинска политика и младинско учество. 

Специфични цели: 

СЦ1 – Да им помогне на локалните власти во развојот и спроведувањето на регулативите и 
политиките низ призмата на младите, со зајакнување на механизмот за младинско учество; 



СЦ2 – Градење на капацитетите на основните младински ГО; 
СЦ3 – Да се поттикне дијалог и борба против дискриминацијата и сегрегацијата. 
 
Предвидени активности: 
А1 – Градење капацитети 
А2 – Спроведување на законот за Младинско учество и Младински политики на локално 
ниво 
А3 – Индекс на социјална инклузија на младите на локално ниво 
А4 – Поддршка на локални младински инцијативи 
А5 – Видливост и споделување на резултати 
 
Проектот се спроведува меѓу следните партнери: 
Национален Младински Совет на Македонија, Фондација за развој на локалната заедница 
– Штип, СФЕРА – Битола и Youth Empowerment Platform – Гостивар. 
 
Вкупен буџет: 312.333,19 ЕУР 
Времетраење на проектот:  од 01.03.2022 година до 31.08.2024 г 
Поддршка: EU IPA CSF 
 
 

➢Дебатен клуб Штип 

 ФРЛЗ во партнерство со Младинскиот образовен форум(МОФ) ја спроведува Дебатната 
програма на локално ниво. 

Цел: Развој на способноста за истражување, критичко размислување, аргументирано 
говорење и ефективна комуникација кај младите средношколци и студенти од Македонија. 
Преку развивање индивидуални вештини кај младите Дебатната програма ја зголемува 
нивната партиципација во општествените случувања. На овој начин се унапредува 
образовниот процес и преку процесот на учење се поддржуваат основните вредности на 
демократското општество. 

Содржината на програмата на учениците им овозможува практично да ги применуваат и да 
ги надополнуваат знаењата стекнати во формалниот образовен процес и да ги збогатуваат 
своите вештини.  

Активности:Предавањата по дебата се одржуваат еднаш неделно во дебатниот клуб 
водени од страна на сертифицирани предавачи кои имаат поминато обуки за дебатери, 
предавачи и судии; се одвиваат по утврден курикулум, кој е периодично ревидиран во 
согласност со потребите на дебатерите и интернационалната дебатна асоцијација. Се 

реализираат десетици јавни дебати и трибини,се  организираат 2 национални дебатни 
турнири, локални.  Во реализирање на целите и активностите се вклучени сите членови на 
дебатната програма. 



Времетраење:  01.10.2022-01.06.2023 година. 

 

➢Гаранција за млади 

  ФРЛЗ со свој локален координатор и теренски работник  на проектот „Гаранција за млади“  
е претставник на проектот за Источниот регион. 

 Со мерката Гаранција за млади им се овозможува на младите лица до 29-годишна возраст, 
кои не се вработени, ниту се вклучени во образование или обука (NEET), да добијат 
соодветна понуда за работа, да го продолжат своето образование или да бидат вклучени 
во некоја од активните програми и мерки за вработување, во период од 4 месеци по 
нивното евидентирање како невработени лица во Агенција за вработување. 

Цел: Поддршка на младите луѓе да се активираат на пазарот на трудот. 

Активности: На младите лица кои ќе бидат вклучени во ГМ ќе им бидат дадени соодветни 
услуги за вработување, што ќе овозможи нивна активација и мотиврање за вклучување на 
пазарот на трудот преку т.н. „втора можност“ односно повторно вклучување во 
образовниот процес преку кратки програми за обуки во рамки на средните стручни 
училишта, како и активните мерки за вработување односно посредување со 
работодавачите. 

Понуди на Гаранција за млади:  

 Услуги 

 Вработување 

 Континуирано образование 

 Практиканство 

  Проектот е имплементиран од страна на Агенцијата за вработување на Република 
С.Македонија во партнерство со НМСМ, СЕГА и UNDP. 

 

➢4 Р (РЕДУЦИРАЈ, РЕЦИКЛИРАЈ, РЕУПОТРЕБИ И ПРЕНАМЕНИ) 
 4 Р-Редуцирај, рециклирај, реупотреби и пренамени, социјална инклузија преку кружна 

економија 

Генерална цел на пректот: Прописно одлагање на текстилниот отпад и негово 
искористување како комерцијален ресурс за социјално загрозени лица. 



Конкретни цели: 
КЦ1: Да се промовираат во јавноста обврските и придобивките од новиот Закон за 
управување со дополнителни текови на отпад; 
КЦ2: Стекнување вештини за преработка на текстил кај социјално загрозени лица; 
КЦ3: Да се подигне свеста на граѓаните за рециклирање текстилен отпад. 
 
Предвидени активности: 
Активност1: Промоција на Законот за управување сo дополнителни текови нa отпад; 
Активност2: – Воспоставување тренинг центар за вештини за луѓе во социјален ризик; 
Активност3: Едукативни настани за јакнење на свеста за отпадот во заедницата; 

 

Целна група на проектот: 

 текстилните компании од регионот, трговци со текстилни суровини, продавници за 
облека; 

  медиумите, здруженијата на граѓани од регионот, единиците на министерство за 
животна средина, ЕЛС од регионот, граѓани; 

 лицата во социјален ризик и лицата со посебни потреби од Општина Штип. 
 

Очекувани резултати: 
 Зголемена свест на граѓаните за зачувување на животната средина во заедницата со 

промена на навиките при депонирање на отпад; 
 Подобрена социо-економска состојба и намалена сиромаштија кај социјално 

ранливите категории на граѓани, со директно вклучување на пазарот на трудот преку 
стекнати вештини за преработка на текстил; 

 Значително намалено количество на отпад на годишно ниво во депониите; 
 Подготвеност за имплементација на законските решенија, информирана и упатена 

јавност за обврските и придобивките од Законот за управување со дополнителни 
текови на отпад; 

 Зголемена иницијатива за развој на нови мали и средни бизниси, со стекнати 
знаења од овој проект; 

 Едуцирани млади – здрава еколошка средина, денес и во иднина. 
 

 Вкупен буџет:29.980,00 УСД 

Времетраење на прокетот:01.06.2022 до 30.11.2022 година 

Поддршка: Фондација Отворено општество-Македонија 

 

 



➢Унапредување на технолошкиот процес за искористување на 

текстилниот отпад 

Долгорочната цел на овој проект е организирање и менаџирање на одржлив локален 

механизам за трансформација на текстилниот отпад што ќе води кон креирање создавање 

нови производи, пазарна експанзија, зголемување на бројот на нови работни места, 

зголемување на вработливоста на младите од ранливите категории и можности за сопствен 

бизнис. Преку социјалното претпријатие ќе се вклучат најмалку 50 млади, посебно млади 

од ранливи категории во процесот на изработка на нови производи, но во исто време 

истите ќе добиваат и менторска поддршка за зајакнување на нивните социјални и меки 

вештини за поголема конкурентност на пазарот на труд. 

 Специфични цели: 

 Зајакнување на човечките и техничките капацитети на социјалното претпријатие; 

 Унапредување на технолошкиот процес на произодство на производи со употреба 
на текстилен отпад; 

 Зајакнување на компетенциите и капацитетите на млади од ранливи категории; 

  Намалување на младинската невработеност преку социјално претприемништво. 
 

 Главни активности: 
 Технолошко унапредување на социјалното претпријатие; 
 Брендирање и развој на нови производи; 
 Продажба и промоција; 
 Поддршка и менторство. 

 
Целна група: 

 Млади лица во социјален ризик; 
 Претприемачи; 
 Текстилни препријатија; 

 Граѓани на Штип. 
 

Очекувани резултати: 
 Намалување на стапката на невработеност на младите; 
 Зајакнати капацитети на вработените во социјалното претпријатие; 
 Зголемена проодност на ранливи категории на млади на пазарот на труд; 
  Подобрен технолошки процес на производство. 

 
Период на реализација: 12месеци (4.10.2022 година – 04.10.2023 година) 
 
Вкупен буџет: УСД 10 978 
 
Поддршка: Национален младински совет на Македонија 
 



 

➢ Иницијатива #ЗАЕДНО  

#Заедно е платформа за прибирање на средства преку продавање на производи со логото 

#ЗАЕДНО и преку котизации од организирани настани (хајкови, спортски настани...) и ги 

внесува на сметка на Фондот на млади кој постои при Фондацијата за развој на локална 

заедница. По завршувањето на собирањето на средствата, сите донации ќе бидат 

искористени како грантови за проекти кои се имаат замислено, но немало прилика и начин 

да се остварат. Со организирање на активности од различен карактер, #Заедно 

истовремено се обидува да ја подигне свеста на граѓаните за важноста на донациите и ја 

промовира филантропијата.  

 

 

 


